
Dikjarazzjoni bil-miktub dwar il-ħolqien ta’ fatturi Ewropej tal-enerġija standardizzati 
u komprensibbli

Il-Parlament Ewropew,

– wara li kkunsidra l-Artikolu 123 tar-Regoli ta' Proċedura tiegħu,

A. billi madwar l-Ewropa kollha l-konsumaturi ta’ spiss jilmentaw dwar il-fatturi tal-enerġija 
li jirċievu mingħand il-fornituri tal-enerġija tagħhom,

B. billi hemm differenzi sinifikanti fil-kwantità u l-kwalità tal-informazzjoni pprovduta lill-
konsumaturi Ewropej tal-enerġija permezz tal-fatturi tagħhom skont il-fornitur rispettiv 
tagħhom, 

C. billi huwa essenzjali li l-informazzjoni li tingħata lill-konsumatur rigward il-konsum u l-
prezzijiet tkun adegwata u tasal fil-ħin sabiex ikunu jistgħu jagħżlu l-fornitur tal-enerġija 
tagħhom,

D. billi t-tielet pakkett leġiżlattiv tas-suq intern tal-enerġija adottat mill-Parlament Ewropew 
jistabbilixxi l-informazzjoni minima li l-fornituri għandhom jinkludu fil-fatturi tagħhom,

1. Jistieden lill-Kummissjoni biex tippromwovi r-rakkomandazzjonijiet tal-Grupp ta’ Ħidma 
dwar il-Fatturazzjoni u biex tqishom bis-sħiħ fi proposti leġiżlattivi futuri; jistieden lill-
Istati Membri biex jiżguraw l-implimentazzjoni rapida u sħiħa tal-obbligi tal-fatturazzjoni 
inklużi fit-tielet pakkett leġiżlattiv tas-suq intern tal-enerġija;

2. Iħeġġeġ il-ħolqien ta’ fattura tal-enerġija komprensiva u f’format faċli li jinftiehem sabiex 
il-konsumatur ikun jista’ jagħmel użu iktar ekonomiku u effiċjenti tal-enerġija u jbiddel il-
fornitur faċilment;

3. Jenfasizza li l-informazzjoni dwar l-impatt ambjentali tal-konsum tal-enerġija għandha 
tkun indikata fuq il-fatturi b’mod li jista’ jinftiehem faċilment; 

4. Jagħti istruzzjonijiet lill-President tiegħu biex jgħaddi din id-dikjarazzjoni, flimkien mal-
ismijiet tal-firmatarji, lill-Kunsill, lill-Kummissjoni u lill-Parlamenti tal-Istati Membri.


